
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՋՐԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՋՐԻ ԱԶԳԱՅԻՆ ԾՐԱԳՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ (ԱՅՍՈՒՀԵՏ՝ ՆԱԽԱԳԾԵՐ) ԸՆԴՈՒՆՄԱՆ
	Վարչապետի աշխատակազմ 
	04.05.2025թ.

	Իրավաբանական վարչություն
	

	«Հայաստանի Հանրապետության ջրային օրենսգրքում փոփոխություններ և լրացումներ կատարելու մասին» օրենքի նախագծի 8-րդ հոդվածով Օրենսգրքի 37.1-ին հոդվածի նոր լրացվող 18-րդ մասի համաձայն՝ ջրային ռեսուրսների նվազման կամ ջրապահանջարկի ավելացման դեպքում սույն հոդվածի 17-րդ մասով սահմանված ջրօգտագործման չափաքանակները Ջրային ռեսուրսների կառավարման և պահպանության մարմնի կողմից կարող են վերաբաշխվել ըստ այդ մասում թվարկված ջրօգտագործման գերակա ուղղությունների, մինչդեռ սույն դրույթից չի որոշակիացվում, թե ինչ կարգով է տեղի ունենալու վերաբաշխումը:
	Ընդունվել է
Հոդվածը խմբագրվել է և  Օրենսգրքի 37.1-ին հոդվածի նոր լրացվող 18-րդ մասը հանվել է Նախագծից։

	տարածքային զարգացման և շրջակա միջավայրի հարցերի վարչություն
	

	1. «Հայաստանի Հանրապետության ջրային օրենսգրքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ)՝
1) 2-րդ հոդվածի 1-ին մասով նախատեսվում է ՀՀ ջրային օրենսգրքի (այսուհետ՝ Օրենսգիրք) 10-րդ հոդվածի 1-ին մասի 6-րդ կետը շարադրել այլ խմբագրությամբ, որի արդյունքում Ջրային ռեսուրսների կառավարման և պահպանության մարմինը այլևս չի սահմանում ջրային ռեսուրսների սահմանային թույլատրելի կոնցենտրացիայի ելքերը այն հիմնավորմամբ, որ ջրօգտագործման թույլտվությամբ արդեն իսկ սահմանվում են ջրօգտագործման և ջրահեռացման, ինչպես նաև կեղտաջրերի թույլատրելի սահմանային արտահոսքի որակական և քանակական չափաքանակները, մինչդեռ գործող ջրօգտագործման թույլտվության օրինակելի ձևաթղթով սահմանվում են միայն թափվող կեղտաջրերի թույլատրելի ծավալները, կեղտաջրերում վնասակար նյութերի թույլատրելի սահմանային արտահոսքի չափաքանակները և էկոլոգիական թողքը, իսկ ջրային ռեսուրսների սահմանային թույլատրելի կոնցենտրացիայի ելքերը որևէ ակտով չեն սահմանվում:
Միաժամանակ, Ջրօգտագործման թույլտվությամբ ջրահեռացման որակական և քանակական չափանիշների սահմանված լինելը լրացուցիչ պարզաբանման կարիք ունի, քանի որ ՀՀ կառավարության 03.08.2025թ. N 1332-Ն որոշմամբ հաստատված ջրօգտագործման թույլտվության օրինակելի ձևաթղթում միայն ջրահեռացման վայրն է սահմանված:
Վերոգրյալի համատեքստում հարկ է նշել նաև, որ Նախագծի 10-րդ հոդվածով նախատեսվում է Օրենսգրքի 121-րդ հոդվածի 6-րդ մասի 9-րդ կետն ուժը կորցրած ճանաչել այն հիմնավորմամբ, որ սահմանային թույլատրելի կոնցենտրացիաները սահմանված են ՀՀ կառավարության 27.01.2011թ-ի N 75-Ն որոշմամբ, մինչդեռ նախ վերոնշյալ որոշմամբ սահմանված են մակերևութային ջրային մարմինների կարգավիճակների ջրի որակի նորմերը, և ոչ թե ստորերկրյա, իսկ Նախագծի նպատակը ստորերկրյա քաղցրահամ ջրերը սպառումից պահպանելն է, իսկ ինչ վերաբերվում է սահմանային թույլատրելի կոնցենտրացիաներին, ապա վերոնշյալ որոշմամբ սահմանված են ջրի որակի նորմերը և ոչ թե կոնցենտրացիաները:
Բացի այդ, Օրենսգրքի 121-րդ հոդվածի 6-րդ մասի 9-րդ կետն ուժը կորցրած ճանաչելու պարագայում, անհասկանալի է համապատասխան հասկացության պահպանումը Օրենսգրքում:
Հաշվի առնելով վերոգրյալը, վերոնշյալ փոփոխությունների համար առաջարկում ենք ներկայացնել ծանրակշիռ հիմնավորումներ:
Միաժամանակ, ենթադրվում է, որ սույն փոփոխությունը հիմք է հանդիսանալու ՀՀ կառավարության 03.08.2023թ-ի N 1332-Ն որոշման մեջ համապատասխան փոփոխություններ կատարելու համար, մինչդեռ անցումային դրույթներով համապատասխան ենթաօրենսդրական իրավական ակտի ընդունման ժամկետ սահմանված չէ:
2) 3-րդ հոդվածով Օրենսգրքի 12-րդ հոդվածի 1-ին մասի 12-րդ կետում նախատեսվում է հանել «ջրօգտագործման և ջրահեռացման, ինչպես նաև այլ» բառերը, մինչդեռ վերոգրյալ կետում «ջրօգտագործման» բառը բացակայում է:
Հաշվի առնելով վերոգրյալ՝ առաջարկվում է 3-րդ հոդվածը խմբագրել:
3) 4-րդ հոդվածով նախատեսվում է Օրենսգրքի 22-րդ հոդվածի 1-ին մասը լրացնել 5-րդ կետով, համաձայն որի՝ ազատ ջրօգտագործում է համարվում հակահեղեղային միջոցառումների իրականացումը:
Հաշվի առնելով, որ ՀՀ կառավարության 18.04.2024թ-ի N 530-Ա, 29.05.2025թ-ի N 678-Ա որոշումներով բացի գետերի վարարումների հետևանքով հեղեղումները կանխելու նպատակով իրականացվող միջոցառումներից, նաև կարգավորումներ են նախատեսված ոռոգելի աղակալված հողերի լվացման և խոնավալիցք հաղորդելու նպատակով ոռոգման ջուր մատակարարելու վերաբերյալ, իսկ ՏԿԵՆ-ի կողմից վերոնշյալ կարգերի համար լիազորող նորմ սահմանելու նպատակով ներկայացվել է ՀՀ ջրային օրենսգրքում փոփոխություն կատարելու վերաբերյալ համապատասխան օրենքի նախագիծ, առաջարկվում է ՏԿԵՆ-ի հետ քննարկել Նախագիծը համատեղ լրամշակելու և ընդհանրական կարգավորում նախատեսելու հնարավորության հարցը:
4) 5-րդ հոդվածի՝
· 2-րդ մասով նախատեսվում է Օրենսգրքի 30.1-ին հոդվածի 2-րդ մասի 1-ին կետի ա. և բ. ենթակետերն ուժը կորցրած ճանաչել, որոնցով սահմանված է, որ նոր կառուցվող փոքր հիդրոէլեկտրակայանների ջրօգտագործման թույլտվությունների հայտերը մերժվում են նաև, եթե փոքր հիդրոէլեկտրակայանների կառուցումը նախատեսվում է այն գետերի վրա՝ 
ա. որոնցում առկա են Հայաստանի Հանրապետության Կարմիր գրքում գրանցված կամ տարածքին բնորոշ՝ էնդեմիկ ձկնատեսակների ձվադրավայրեր,
բ. որոնց ծանրաբեռնվածությունը դերիվացիոն խողովակներով 40 տոկոս և ավելի է: Մինչդեռ 28.06.2019թ-ին, երբ «ՀՀ ջրային օրենսգրքում փոփոխություններ և լրացումներ կատարելու մասին» ՀՕ-98-Ն օրենքով (այսուհետ՝ Օրենք) ամրագրվել էին վերոնշյալ դրույթները, դրանք հիմնավորվել էին այն հանգամանքով, որ վերջին տարիներին ՓՀԷԿ-երի զարգացմանը զուգընթաց ՓՀԷԿ-երի կառուցման և շահագործման ընթացքում առաջացել էին էկոլոգիական ու սոցիալ-տնտեսական լուրջ խնդիրներ, ՓՀԷԿ-երի շինարարությունը էական վնաս էր հասցնում բնությանը, իսկ դրանց զարգացմանը զուգընթաց նկատվում էր կենսաբազմազանության կորուստ, վտանգվում էին Կարմիր գրքում գրանցված բուսական և կենդանական տեսակները, գետերը ծանրաբեռնվում էին դերիվացիոն խողովակներով և հայտնվում  ճգնաժամային վիճակում: Ստեղծված բնապահպանական խնդիրները լուծելու, ջրօգտագործման ժամանակ ջրաէկոհամակարգի պահպանությունը և հավասարակշռությունը ապահովելու նպատակով անհրաժեշտություն էր առաջացել սահմանել ՓՀԷԿ-երի կառուցման և շահագործման համար արգելված գոտիները և գետերի ցանկը, որոնք կկանխարգելեին շրջակա միջավայրի վրա դրանց վնասակար ազդեցությունները: 
Հաշվի առնելով վերոգրյալ հիմնավորումները՝ սույն փոփոխության ներկայացման անհրաժեշտությունը լրացուցիչ հիմնավորման կարիք ունի:
Միաժամանակ, վերոնշյալ բ. ենթակետը ուժը կորցրած ճանաչելու դեպքում ենթադրվում է, որ սույն փոփոխությունը հիմք է հանդիսանալու ՀՀ կառավարության 08.04.2021թ-ի N 488-Ն որոշման մեջ համապատասխան փոփոխություններ կատարելու համար, մինչդեռ անցումային դրույթներով համապատասխան ենթաօրենսդրական իրավական ակտի ընդունման ժամկետ սահմանված չէ:
· 3-րդ մասը նախատեսվում է շարադրել նոր խմբագրությամբ, համաձայն որի՝ ջրային ռեսուրսների վրա ծանրաբեռնվածության աստիճանի որոշման մեթոդաբանությունը սահմանում է Կառավարությունը:
Առաջարկում ենք քննարկել աստիճանի որոշման մեթոդաբանությունից զատ ՀՀ կառավարության որոշմամբ ջրային ռեսուրսների վրա ծանրաբեռնվածության աստիճանի սահմանման հնարավորության հարցը: 
5) 6-րդ հոդվածով Օրենսգրքի 33-րդ հոդվածի 4-րդ մասը լրացվում է նոր նախադասությամբ, համաձայն որի՝ լիցենզիայի գործողության ժամկետի երկարաձգման դեպքում ջրօգտագործման թույլտվությունը չի համարվում երկարաձգված։ Ջրօգտագործման թույլտվությունը երկարաձգվում է սույն օրենսգրքի 30-րդ հոդվածի 2-րդ և սույն հոդվածի 6-րդ մասերով սահմանված կարգով։
Հատկանշական է, որ «Էներգետիկայի մասին» ՀՀ օրենքի 30.1-ին հոդվածի 2-րդ մասի դ. պարբերության համաձայն՝ Լիցենզավորված անձի գործունեության լիցենզիան կարող է դադարեցվել էլեկտրական էներգիայի արտադրության լիցենզիա ունեցող անձի՝ տվյալ կայանի համար տրամադրված ջրօգտագործման թույլտվությունն ուժը կորցրած ճանաչվելու կամ Հայաստանի Հանրապետության օրենսդրությամբ սահմանված կարգով ջրօգտագործման թույլտվության գործողության ժամկետը չերկարաձգվելու դեպքում՝ ջրային ռեսուրսների կառավարման և պահպանության մարմնի կամ դատարանի՝ օրինական ուժի մեջ մտած ակտի հիման վրա: 
Ուստի լրացուցիչ պարզաբանման կարիք ունի երկարաձգված լիցենզիայի դեպքում չերկարաձգված ջրօգտագործման թույլտվություն ունենալու հանգամանքը:
Հաշվի առնելով վերոգրյալը՝ նշված լրացումը լրացուցիչ հիմնավորման կարիք ունի:
Միաժամանակ, Օրենսգրքի 33-րդ հոդվածի 6-րդ պարբերության համաձայն՝ Ջրային ռեսուրսների կառավարման և պահպանության մարմինը ջրօգտագործման թույլտվության ժամկետը երկարաձգելու դիմումը բավարարում կամ մերժում է դիմումի մուտքագրման օրվանից երեք ամսվա ընթացքում։ 
Այս պարագայում, սահմանված ժամկետում դիմումի վերաբերյալ որոշում չկայացվելու դեպքում, լրացուցիչ պարզաբանման կարիք ունի ջրօգտագործման թույլտվության ուժի մեջ լինելու կամ չլինելու հանգամանքը:






6) 7-րդ հոդվածով Օրենսգրքի 37-րդ հոդվածի 3-րդ և 5-րդ մասերի համաձայն՝ էկոլոգիական թողքի հաշվառման դեպքերը սահմանում է Կառավարությունը:
Լրացուցիչ հիմնավորման կարիք ունի Կառավարության կողմից էկոլոգիական թողքի չափաքանակները սահմանելու փոխարեն էկոլոգիական թողքի դեպքեր սահմանելու դրույթը՝ միաժամանակ հստակեցնելով, թե արդյո՞ք հնարավոր է լինեն նաև դեպքեր, որոնք Կառավարության կողմից չեն սահմանվելու:




















7) 8-րդ հոդվածով Օրենսգրքի 37.1-ին հոդվածը լրացվում է 17-րդ մասով, որով սահմանվում են ջրօգտագործողների միջև Արարատյան դաշտի վերականգնվող ստորերկրյա ջրային ռեսուրսների բաշխման գերակա ուղղությունների համար առավելագույն չափաքանակները, իսկ նոր լրացվող 18-րդ մասով սահմանվում է, որ վերոնշյալ չափաքանակները Ջրային ռեսուրսների կառավարման և պահպանության մարմնի կողմից կարող են վերաբաշխվել ըստ գերակա ուղղությունների, ի թիվս այլ ջրապահանջարկի հատկացման դեպքում:
Լրացուցիչ հիմնավորման կարիք ունի, թե ի՞նչ մեխանիզմով և ինչպե՞ս է իրականացվելու վերաբաշխումը, արդյո՞ք անհրաժեշտության դեպքում, օրինակ՝ խմելու-կենցաղային ուղղության չափաքանակը կարող է կրճատվել ի օգուտ ձկնաբուծական ուղղության, եթե ավելանա ձկնաբուծական նպատակով ջրապահանջարկը:
Միաժամանակ, հիմնավորման կարիք ունի վերոնշյալ վերաբաշխումը Ջրային ռեսուրսների կառավարման և պահպանության մարմնի, այլ ոչ ՀՀ կառավարության կողմից իրականացվելու անհրաժեշտությունը:




8) 9-րդ հոդվածով Օրենսգրքի 37.3-րդ հոդվածի 4-րդ մասի 4-րդ կետը շարադրվում է այլ խմբագրությամբ, համաձայն որի՝ ստորերկրյա քաղցրահամ ջրերը սպառումից պահպանելու նպատակով՝ հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում փակ շրջանառու համակարգով գործունեություն իրականացնելու պարտադիր պահանջի փոխարեն նախատեսվում է խթանել հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում շրջանառու համակարգով գործունեության իրականացումը, մինչդեռ համապատասխան սահմանման մեջ նշվում է, որ գործունեությունն իրականացվում է շրջանառու համակարգի միջոցով: 
Հաշվի առնելով, որ վերոնշյալ պահանջը հանվում է, անհասկանալի է այն հասկացությունների մեջ պահպանելու անհրաժեշտությունը:
Միաժամանակ, քանի որ վերջինս հանդիսանում է ՀՀ կառավարության 28.12.2023թ-ի N 2305-Ն որոշման համար լիազորող նորմ, ենթադրվում է, որ վերոնշյալ որոշումը ուժը կորցրած է ճանաչվելու, սակայն Նախագծի անցումային դրույթներում համապատասխան ենթաօրենսդրական իրավական ակտի ընդունման ժամկետներ չեն նախատեսվել: 
Հարկ է նաև նկատի ունենալ, որ ՀՀ վարչական դատարանի որոշմամբ 2024թ. վարույթ է ընդունվել և դեռ ընթացքի մեջ է գտնվում ՀՀ կառավարության 28.12.2023թ-ի N 2305-Ն որոշման դեմ ներկայացված հայցը և թեպետ վերոնշյալ որոշումը կասեցված է մինչև դատաքննության ավարտը, սակայն հնարավոր է, որ վերջնական որոշումը կայացվի ի օգուտ ՀՀ կառավարության:
Ուստի լրացուցիչ հիմնավորման կարիք ունի Նախագծով փակ շրջանառու համակարգի պարտադիր պահանջը հանելու անհրաժեշտությունը, քանի դեռ դատարանի վերջնական որոշում կայացված չէ:
9) 11-րդ հոդվածի՝
· 2-րդ մասում «3-րդ կետով» բառերն անհրաժեշտ է փոխարինել «3-րդ մասով» բառերով՝ հիմք ընդունելով «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասը:
· 4-րդ մասի համաձայն՝ ջրօգտագործողների ջրօգտագործման թույլտվությունները երկարաձգման ժամանակ վերանայվում են՝ ջրօգտագործման ծավալները համամասնորեն կրճատելու և սահմանված չափաքանակներին համապատասխանեցնելու նպատակով:
Լրացուցիչ հստակեցման կարիք ունի այն հանգամանքը, թե արդյո՞ք ՀՀ Արարատի և Արմավիրի մարզերում խմելու-կենցաղային նպատակով ջրօգտագործման թույլտվությունը երկարաձգման համար ներկայացնելիս, ջրառի ծավալները կրճատվելու են, եթե այն գերազանցի 12 %-ը, այն պարագայում, որ «Ջրի ազգային ծրագրի մասին» ՀՀ օրենքի 30-րդ հոդվածով խմելու-կենցաղային ուղղությունը, ըստ ջրապահանջարկի առաջնային է:
	



1) Ընդունվել է
Կետը խմբագրվել է։
Որպես  լրացուցիչ  պարզաբանում հայտնում եմ, որ Ջրային օրենսգրքի 10-րդ հոդվածի 1-ին մասի 6-րդ կետում ելքերը վերաբերվում են էկոլոգիական ելքերին, իսկ սահմանային թույլատրելի կոնցենտրացիան վնասակար նյութի այն քանակն է, որի առկայությունը վնասակար ազդեցություն չի թողնում մարդու առողջության վրա և չի առաջացնում անբարենպաստ հետևանքներ, հետևաբար ելք չի կարող ունենալ։ 
Կառավարության 27.01.2011թ-ի N 75-Ն որոշմամբ սահմանված են մակերևութային ջրային մարմինների կարգավիճակների ջրի որակի նորմերը,  որոնք արտահայտված են  ֆիզիկաքիմիական ցուցանիշների սահմանային թույլատրելի կոնցենտրացիաներով, որոնք էլ հիմք են հանդիսանում կարգավիճակների դասակարգման համար։  Հայտնում եմ նաև, որ  ՀՀ բնապահպանության նախարարի 10.12.2003 N464-ն հրամանի համաձայն ջրային ռեսուրսներ թափվող կեղտաջրերի թույլատրելի սահմանային արտահոսքի հաշվարկը իրականացվու է սահմանային թույլատրելի կոնցենտրացիաների հիման վրա։
Ջրային օրենսգրքի 32-րդ հոդվածով սահմանված ջրօգտագործման թույլտվության պահանջներ, այդ թվում՝  ջրառի չափաքանակ, ջրահեռացման չափաքանակ և կեղտաջրերում վնասակար նյութերի թույլատրելի սահմանային արտահոսքի չափաքանակը, որոնք նույնական են  Կառավարության 03.08.2023թ. N 1332-Ն որոշմամբ (այսուհետ՝ Որոշում) հաստատված ջրօգտագործման թույլտվության օրինակելի ձևաթղթում կիրառվող  թափվող կեղտաջրերի թույլատրելի ծավալներին և կեղտաջրերում վնասակար նյութերի թույլատրելի սահմանային արտահոսքի չափաքանակներին։ Ուստի որոշման մեջ նոր փոփոխությունների անհրաժեշտություն առկա չէ։ 
Միաժամանակ, ճիշտ է Նախագծի հիմնական նպատակը  ստորերկրյա քաղցրահամ ջրերը սպառումից պահպանելն է, սակայն նախագծով նախատեսված են կարգավորումներ ուղղված մակերևութային ջրերին։  

2) Ընդունվել է






3) Ընդունվել է
Որպես  լրացուցիչ  պարզաբանում հայտնում եմ, որ ՏԿԵՆ կողմից շրջանառվող նշված Ջրային օրենսգրքի փոփոխությւոնների նախագիծը աշխատանքային կարգով քննարկվել է ՇՄՆ-ի հետ, սակայն մինչ օրս լրամշակված նախագիծը նախարարություն կարծիքի չի ներկայացվել, իսկ սույն նախագծերը հրատապ ընդունման անհրաժեշտություն ունեն։
Այնուամենայնիվ, լրամշակված նախագիծը  ՏԿԵՆ-ի կողմից ներկայացվելու դեպքում, այն կներառվի սույն նախագծում։




4) Չի ընդունվել
Ջրային օրենսգրքի 30.1-ին հոդվածի 2-րդ մասի 1-ին կետի ա. և բ. ենթակետերն ուժը կորցրած են ճանաչվել, քանի որ Նախագծով նախատեսվել են համարժեք կարգավորումներ, մասնավորապես՝  ջրօգտագործման թույլտվությունների հայտերը մերժվում են շրջակա միջավայրի վրա ազդեցության փորձաքննական դրական եզրակացության բացակայության դեպքում, ինչով հստակ գնահատվում է գետերում կարմիր գրքային և էնդեմիկ ձկնատեսակների ձվադրավայրերի առկայությունը, ինչպես նաև նախատեսվել է ՋԹ հայտերի մերժում՝ ջրային ռեսուրսի  միջին ծանրաբեռնվածության գերազանցման դեպքում, որով հաշվի է առնվում ջրային ռեսուրսի ջրօգտագործման բոլոր նպատակներով, այդ թվում՝ հիդրոէներգետիկ նպատակով ծանրաբեռնվածության աստիճանը։
Միաժամանակ,  Կառավարության 08.04.2021թ-ի N 488-Ն որոշմամբ սահմանվել է նշյալ ա և բ ենթակետերով սահմանված գետերի ցանկը։ Նախագծով տրված կարգավորումների համաձայն  ա և բ ենթակետերն ուժը կորցրած ճանաչվելու դեպքում, վերոնշյալ որոշումն ինքնին ուժը կորցրած կճանաչվի։ Նախագծով նախատեսված է լիազորող նորմ ջրային ռեսուրսների վրա ծանրաբեռնվածության աստիճանի որոշման մեթոդաբանության համար։ Այս մեթոդի համաձայն ջրօգտագործման թույլտվության հայտի գնահատման փուլում կհաշվարկվի  տվյալ ջրային ռեսուրսի ծանրաբեռնվածության աստիճանը,  ինչն էլ հիմք կհանդիսանա ՋԹ տրամադրման կամ հայտի մերժման համար։ Հայտնում եմ նաև, որ  Ջրային օրենսգրքի 30.1-ին հոդվածի 2-րդ մասի 1-ին կետի ա. և բ. Ենթակետերի դրույթների և դրանց հիման վրա ընդունված Կառավարության 08.04.2021թ-ի N 488-Ն որոշման կիրարկման վերաբերյալ տեղի են ունեցել բազմաթիվ քննարկումներ, որոնց մասին առկա են փոխվարաչետ Տ. Խաչատրյանի հանձնարարականներ, որոնք կից ներկայացվել են։








5) Ընդունվել է
Որպես լրացուցիչ պարզաբանում հայտնում եմ, որ Ջրային օրենսգրքի 33-րդ հոդվածի գործող  կարգավորմամբ առաջնորդվելու դեպքում ՀԷԿ-ի լիցենզիայի ժամկետի երկարաձգման դեպքում ջրօգտագործողը ջրօգտագործման թույլտվության գործողության ժամկետի երկարաձգման դիմում չի ներկայացնում լիազոր մարմին, այլ մեխանիկորեն ՋԹ համարվում է  երկարաձգված լիցենզիայի ժամկետին համարժեք, ինչի արդյունքում տրված ՋԹ պայմանների, պահանջների և ոլորտային գործող իրավական ակտերին համապատասխանության գնահատում չի իրականացվում։ 
Օրենսգրքի 33-րդ հոդվածի 6-րդ պարբերության համաձայն՝   ջրօգտագործողը ջրօգտագործման թույլտվության ժամկետի ավարտից առնվազն երեք ամիս առաջ դիմում է Ջրային ռեսուրսների կառավարման և պահպանության մարմին` ջրօգտագործման թույլտվության ժամկետը երկարաձգելու համար։
Այսինքն, մինչ ՋԹ ժամկետի ավարտը լիազոր մարմինը կգնահատի դիմումը և  դիմումի մուտքագրման օրվանից երեք ամսվա ընթացքում կմերժի կամ կբավարարի այն։ Ուստի ՋԹ-ն ուժի մեջ  լինելու կամ չլինելու հանգամանք առկա չէ։  Ինչ վերաբերվում է  երկարաձգված լիցենզիայի դեպքում չերկարաձգված ջրօգտագործման թույլտվություն ունենալու հանգամանքին, ապա հայտնում եմ, որ այս դեպքում  Ջրային ռեսուրսների կառավարման և պահպանության մարմինը  ՋԹ ժամկետի 
չերկարաձգման մասին ծանուցում է լիցենզավորող մարմնին՝ լիցենզիան կասեցնելու կամ ուժը կորցրած ճանաչելու համար, այս մասով Նախագծի սույն կարգավորումը լրացվել է։  


6) Ընդունվել է
Որպես լրացուցիչ պարզաբանում հայտնում եմ, որ Օրենսգրքի 37-րդ հոդվածի 3-րդ և 5-րդ մասերով տրված կարգավորումը ուղղված է ջրօգտագործման և էկոլոգիական թողքի փաստացի չափաքանակների  հաշվառմանը, իսկ Նախագծով նախատեսվել է կարգավորում   էկոլոգիական թողքի հաշվառման դեպքերը սահմանելու համար, որոնք  Կառավարության որոշմամբ հնարավորինս սպառիչ կսահմանվեն։ ներկայումս օրենսդրությամբ սահմանվում են բոլոր հայտնի դեպքերը, իսկ կանխատեսել, թե հասարակական հարաբերություններում և տեխնոլոգիաների զարգացման գործընթացում ինչպիսի նոր դեպքեր սահմանելու անհրաժեշտություն կլինի, հնարավոր չէ։
Միաժամանակ, հայտնում եմ, որ ՀՀ կառավարության 30.06.2011թ. N 927-Ն որոշման հավելվածով սահմանված է բնապահպանական (էկոլոգիական) թողքի հաշվարկման մեթոդիկան, իսկ ջրավազանային կառավարման պլանններով սահմանված են  էկոլոգիական թողքերը ըստ ջրային մարմինների։

7) Ընդունվել է
Հոդվածը խմբագրվել է և  Օրենսգրքի 37.1-ին հոդվածի նոր լրացվող 18-րդ մասը հանվել է Նախագծից։
Որպես լրացուցիչ պարզաբանում հայտնում եմ, որ Նախագծով տրված կարգավորման հիմքում դրված են  սահմանափակ  ջրային ռեսուրսները մրցակցող շահագրգիռ կողմերի միջև բաշխելու գերակայությունները՝ առաջնահերթությունը միշտ տրվում է մարդկանց բարեկեցության և շրջակա միջավայրի պահպանությանն ու բարելավմանը (ինչպես դա սահմանվում է ազգային ջրային պաշար հասկացությամբ)` առաջին հերթին ապահովելով խմելու ջրամատակարարման և ջրահեռացման գերակայությունը, ինչը սահմանված է Ջրային օրենսգրքի 31-րդ հոդվածով։ 








8) Ընդունվել է
Որպես լրացուցիչ պարզաբանում հայտնում եմ, որ հասկացությամբ տրված է շրջանառու համակարգի բովանդակության բացատրությունը և այն իր մեջ պարտադիր կատարման պահանջ չի պարունակում։ Հասկացությունների մեջ վերջինիս առկայույթունը պարտադիր է հաշվի առնելով, այդ հասկացության կիրառումը տեքստային մասում։ 
Ճիշտ է, դատարանի կողմից  կառավարության 28.12.2023թ-ի N 2305-Ն որոշումը կասեցված է և դատաքննությունը դեռ շարունակվում է, և եթե որոշում կայացվի ի օգուտ Կառավարության, չի բացառվում, որ վերոնշյալ որոշումը կարող է կրկին վիճարկվել և հանգի նմանատիպ իրավիճակի։  Ուստի, շրջակա միջավայրի նախարարությունը Արարատյան արտեզյան ավազանի արդյունավետ կառավարման առավել կիրառելի տարբերակ է ընտրել, ու կարգավորումը նախատեսվել է օրենքով՝ վիճարկելու տեսանկյունից նվազ խոցելի լինելու համար։ Միաժամանակ, սույն կարգավորմամբ լուծվելու է այն նույն խնդիրը, ինչը դրված էր փակ շրջանառու համակարգի պարտադիր ներդրման պարագայում։









9)
· Ընդունվել է



· Որպես լրացուցիչ պարզաբանում հայտնում եմ, որ Նախագծով տրված կարգավորման հիմքում դրված են  սահմանափակ ջրային ռեսուրսները մրցակցող շահագրգիռ կողմերի միջև բաշխելու գերակայությունները՝ առաջնահերթությունը տրվում է մարդկանց բարեկեցության և շրջակա միջավայրի պահպանությանն ու բարելավմանը (ինչպես դա սահմանվում է ազգային ջրային պաշար հասկացությամբ)` առաջին հերթին ապահովելով խմելու ջրամատակարարման և ջրահեռացման գերակայությունը։ Նախագծով  սահմանված ջրօգտագործման չափաքանակների հաշվարկն իրականացվել է գործող ջրօգտագործման թույլտվությունների և շահագրգիռ մարմինների կողմից  ներկայացված՝ ՀՀ Արարատի և Արմավիրի մարզերում խմելու-կենցաղային, գյուղատնտեսական, արդյունաբերական, ձկնաբուծական նպատակներով անհրաժեշտ ջրի պահանջարկի վերաբերյալ տեղեկատվության հիման վրա, որում մասնավորապես՝ խմելու-կենցաղային նպատակով ջրապահանջի մեջ հաշվի է առնվել միշարք լրացուցիչ գործոններ, այդ թվում բնակչության աճի միտումը, օպերատորի կողմից չսպասարկվող տարածքների ներգրավման հարցը։

	2. Հիմք ընդունելով ՀՀ կառավարության 25.02.2025թ-ի N 252-Լ որոշմամբ հաստատված կարգի 20-րդ կետի 4-րդ ենթակետը՝ Նախագիծն անհրաժեշտ է ներկայացնել Վարչապետի աշխատակազմ Արդարադատության նախարարության պետական-իրավական փորձաքննական եզրակացության հետ միասին:
	2. Շրջակա միջավայրի նախարարության 2025 թվականի հունիսի 9-ի N1/14.2/6571 ելից գրությամբ վարչապետի աշխատակազմ է ներկայացվել նաև  արդարադատության նախարարության պետական-իրավական փորձաքննական եզրակացությունը, ինչը ամփոփված է ներկայացված ամփոփաթերթում։

	3. Հաշվի առնելով, որ «Հայաստանի Հանրապետության ջրի ազգային ծրագրի մասին» Հայաստանի Հանրապետության օրենքում փոփոխություն կատարելու մասին» օրենքի նախագծով նախատեսվում է սահմանել Արարատյան դաշտի վերականգնվող ստորերկրյա ջրային ռեսուրսների նոր ծավալ, իսկ Նախագծով ներկայացված է ըստ այդ ծավալի ջրային ռեսուրսների բաշխվածությունը՝ ուստի Նախագծերի ժամկետներն անհրաժեշտ է համապատասխանեցնել միմյանց:
	3.Ընդունվել է

	Կարգավորման ազդեցության գնահատման վարչություն
	

	Նախագծերին կից ներկայացված Հիմնավորմամբ բարձրացվում է Արարատյան դաշտի ստորերկրյա ջրային ռեսուրսների մակարդակի (ջրատար հորիզոններ) անկման խնդիրը: Որպես խնդրի հիմնական պատճառ է նշվում Արարատյան դաշտի ստորերկրյա ջրերի գերշահագործումը՝ պայմանավորված Արարատյան դաշտում ձկնաբուծության արագընթաց զարգացմամբ:
Հիմնավորվամբ նշվում է նաև, որ «ուսումնասիրությունները ցույց են տալիս, որ պայմանավորված բնակլիմայական պայմաններով և մարդու անհաշվենկատ ու անխնա գործունեությամբ Արարատյան արտեզյան ավազանում տեղի է ունենում ստորերկրյա ջրերի հյուծում (սպառում, աղտոտում), ինչը շատ կարճ ժամանակահատվածում կբերի համընդհանուր բնապահպանական և սոցիալ-տնտեսական աղետի»:
Վերոնշյալ խնդիրների լուծման համար Նախագծերի փաթեթով, ի թիվս այլնի,  առաջարկվում է՝ 
· սահմանել, որ էլեկտրական էներգիայի արտադրության լիցենզիայի ժամկետի երկարաձգման դեպքում ջրօգտագործման թույլտվությունը երկարաձգվում է օրենսգրքով սահմանված կարգով, 
· հստակեցնել Արարատյան դաշտի վերականգնվող ստորերկրյա ջրային ռեսուրսների բաշխումը ջրօգտագործողների միջև՝ ըստ ջրօգտագործման գերակա ուղղությունների և չափաքանակների,
· սահմանել, որ ստորերկրյա քաղցրահամ ջրերը սպառումից պահպանելու նպատակով պետք է խթանել հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում շրջանառու համակարգով գործունեության իրականացումը, 
· նվազեցնել Արարատյան դաշտի վերականգնվող ստորերկրյա ջրային ռեսուրսների սահմանված ծավալը՝ «1.1 մլրդ մ3/տարի» բառերը փոխարինելով «926 մլն մ3/տարի» բառերով:

Գտնում ենք, որ Նախագծերով առաջարկվող կարգավորումները կարող են ունենալ նշանակալի ազդեցություններ հետևյալ բնագավառներում (ոլորտներում)՝ 
· տնտեսական՝ շահառու տնտեսավարող սուբյեկների մասով,
· շրջակա միջավայրի՝ ստորերկրյա ջրերի սպառման և աղտոտման մասով: 

Գտնում ենք, որ վերոնշյալ ազդեցություններն անհրաժեշտ է պատշաճ վերլուծել և գնահատել՝ նախքան համապատասխան օրենսդրական որոշում կայացնելը: 
Ամփոփելով՝ նշենք, որ նախագծերը ենթակա են կարգավորման ազդեցության գնահատման՝ համաձայն ՀՀ կառավարության 2018 թվականի մարտի 3-ի թիվ 2075-Ն որոշման:
	Չի ընդունվել 
Արարատյան արտեզյան ավազանի աղետալի վիճակի կարգավորման նպատակով 2022 թվականին Ջրային օրենսգրքով սահմանվեցին մի շարք կարգավորումներ, որոնցից մեկն էլ հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում գործունեությունը փակ շրջանառու համակարգով իրականացնելու պարտադիր պահանջն էր։  Սույն տեխնոլոգիան, անշուշտ, միջազգայնորեն ընդունված լավագույն ջրախնայող տեխնոլոգիաներից է, սակայն նշված համակարգի ներդնման գործընթացը բախվեց ձկնաբուծական գործունեություն իրականացնող տնտեսվարողների դիմադրությանը, որոնց ջանքերը, շրջանառու համակարգի ներդրման
ապահովման փոխարեն, ուղղված են լրացուցիչ ֆինանսական ծախսերից խուսափելուն և խմելու ջրի սպառման ու հյուծման հաշվին առավելագույն շահույթ հետապնդելուն։
Ներկայումս մի խումբ ձկնաբույծների դիմումի հիման վրա վարչական դատարանը կասեցրել է հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում փակ շրջանառու համակարգի ներդրման կարգը, ինչի հետևանքով շրջակա միջավայրի նախարարության կողմից նախաձեռնված Արարատյան արտեզյան ավազանի աղետալի վիճակի բարելավմանն ուղղված համալիր գործողությունների ամբողջական իրականացումը մասնակի խաթարվել է և անհրաժեշտություն է առաջացել սահմանել ջրային ռեսուրսների արդյունավետ կառավարման այլընտրանքային, առավել կիրառելի տարբերակ՝ որպես արդյունավետ կառավարման գործիք ճշգրիտ բաշխելով օգտագործելի ջրային ռեսուրսները, հաշվի առնելով  ձևավորվող ջրառաջարկը և փաստացի ջրապահանջարկը, իսկ հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում շրջանառու համակարգի ներդնումն իրականացնել կամավորության սկզբունքով։ Այս ամենը, ինչպես նաև առավել հիմնավոր ուսումնասիրությունների, վերլուծույթունների և ազդեցությունների վերաբերյալ դիտարկումները ներկայացված են Նախագծերին կից ներկայացված հիմնավորմամբ։
Հաշվի առնելով առկա խնդրի կարևորույթունը և հրատապությունը փոխվարչապետի գլխավորությամբ տեղի են ունեցել բազմաթիվ քննարկումներ շահագրգիռ գերատեսչությունների մասնակցությամբ, որոնց արդյունքում էլ անհրաժեշտություն է առաջացել հրատապ մշակել օրենսդրական կարգավորումներ։
Նախագծերով առաջարկվող կարգավորումները տնտեսական ոլորտի վրա լրացուցիչ ազդեցություն չեն ունենա, քանի որ ձկնաբուծական տնտեսությունների համար ջրային օրենսդրության 2022 թվականի կարգավորումներով արդեն իսկ ամրագրված է շրջանառու համակարգով գործունեության իրականացման պարտադիր պահանջ, որի արդյունքում ջրօգտագործման թույլտվությամբ սահմանված ջրածավալի 40 տոկոսի նվազեցում է նախատեսվում։ 
Միաժամանակ, հաշվի առնելով վերոգրյալը, առ այն որ Նախագծով կարգավորվող խնդիրները անհետաձգելի լուծում են պահանջում և Նախագծերի մշակման հիմքում դրվել է քաղաքականության մեկ տարբերակ՝ սույն օրենսդրական նախաձեռնությունը ենթակա չէ ԿԱԳ-ի՝ համաձայն  Կառավարության 2018 թվականի մարտի 3-ի թիվ 2075-Ն որոշման 24-րդ կետի 3-րդ և 6-րդ ենթակետերի։

